Сабақтың тақырыбы: Нәтиже сабақ 
Сабақтың мақсаты: а) Білімділік: XVI модуль бойынша өтілген  
материалдарын қайталау арқылы оқушылардың ойын айта білуге үйрету.
ә) Дамытушылық: Оқушылардың өткен тақырыптар бойынша алған білімдерін, ой - өрістерін  тапсырмаларын орындату арқылы дамыту,  сөйлеу дағдыларын қалыптастыру, пікір алысуға үйрету.
б) Тәрбиелік:Салауатты өмір салтын мықты ұстауға шақыру, еліміздің бетке ұстар толағайларын құрметтеуге, осы толағайлар секілді азамат болып өсуге, ел намысын әрқашан биік ұстар, ұлтжанды азамат болып өсуге тәрбиелеу.
Сабақтың көрнекілігі:  слайд, интерактивті тақта.
Сабақтың түрі: сынақ сабағы 
Сабақтың типі: қорытынды сабақ
Сабақтың барысы: 
I Ұйымдастыру кезеңі:
ә) Оқушылармен сәлемдесу
а)  Оқушыларды түгендеу  
б) Оқу құралдарын тексеру
II Үй тапсырмасын тексеру 
« Біздің толағайлар» деген тақырыпта Кентау қаласынан шыққан атақты спортшылар туралы ізденіп келу. Канатбек Шағатаев  1967 жылы Кентау қаласында туылған, боксшы, халықаралық дәрежедегі спорт шебері. Қазақстанның бірнеше дүркін чемпионы.Әлем кубогінің күміс жүлдегері.Темірбаев Ғалымжан-тоғызқұмалақтан халықаралық дәрежедегі спорт шебері, тоғызқұмалақтан тұңғыш әлем чемпионы.
III Жаңа сабақ
Балалар, бүгін  біз  XVI модуль бойынша өтілген тақырыптарды қорытындылаймыз. Сынып үш  топқа бөлініп, топ басшыларын сайлап алады.
Нәтиже сабағымыздың бірінші кедергісі «Біліміңді сына» тақырыбында  өтілген төрт тақырып бойынша сұрақтар дайындалған. Сол сұрақтарға жауап береміз.Тақырыптардың қиындығына қарай ұпай саны да жоғары болады.Мысалы: Қазақстанның белгілі споршылары 20.  Сұрағы: Қазақстанның тұңғыш Олимпиада чемпионы кім?        Қазақстанның белгілі споршылары 30. Сұрағы: 1959 жылы Павлодар қаласында дүниеге келген бокс бойынша әлемдік чемпионаттың күміс жүлдегері кім?





2 кедергіміз «Мақалды жалғастыр».  Слайд арқылы ұяшықты таңдап берілген мақалды жалғастырамыз.





Мысалы:1)Күшенген жеңбейді,              2)Түсіңе сенбе,                     
                  Күші көп жеңеді.                       Күшіңе сен.
III  кедергіміз кітап бойынша берілген тест сұрақтарына жауап береміз.
Ол да слайд арқылы көрсетіледі.



IV кедергіміз «Венн диаграммасы»
Үш топқа бірдей парақшалар беріледі. Қай топ толық әрі тез жауап береді, сол топ жеңеді.




V кедергіміз 	«Ән- көңілдің ажары» деп аталады.Ескендір Ибраимның орындауындағы   «Көк тудың желбірегені» әнін тыңдап, қосылып бірге шырқаймыз.Осы тақырыпта бірнеше сұрақтар қойылады.
-«Таласқа түссе, жан мен ту,
Жан емес маған керегі,
Көк тудың желбірегені» деген өлең жолдарын қалай түсінесіңдер?	
-Осы шумақтарды жазып, сөз таптарына қарай талдаңдар.
-Бейнебаянда көрсетілген қандай спортшыларды білеміз?
Келесі  VI  кедергіміз осы тақырыпта болмақ. Ол  «Тұлғаны таны» деп аталады.
Слайд арқылы тұлғалар көрсетіліп тұрады, оқушылар оңың кім екенін, спорттың қай түрімен шұғылданатынын табуы керек.
Соңғы  VII кедергіміз - «Спорт түрлері» тақырыбы. Үш топқа үш тақырып бөлініп беріледі.
1)Ұлттық спорт түрлері
2)Жазғы спорт түрлері
3)Қысқы спорт түрлері
Алдымен түрлерін топтастырып, тек екі түрін ғана нақты түсіндірулері тиіс.


Барлығы өтілген тақырып болғандықтан, дайындыққа 3 минут беріледі.

		 
Сабақты қорытындылауда жинаған ұпайлары есептеліп, бағаланады.Мысалы:
0 мен 10  ұпай жинаған  оқушы  «2» деген баға алады.  
20 мен 40 ұпай жинаған оқушы  «3» деген баға алады.
50 пен 70 ұпай  жинаған оқушы  «4» деген баға алады.
80 мен одан жоғары ұпай жинаған оқушы  «5» деген баға алады.
Соңында әрқайсысы өз пікірлерін жазып, «Пікір ағашына» жазған пікірлерін іледі.
Үйге тапсырма: «Қазақстан футболының қаһармандары» деген тақырыпқа шығарма жазу.	

